
L’Europa e la «miracla svizra»
DA GUIU SOBIELA-CAANITZ

� La renumada gasetta «El País» (Ma-
drid) ha publitgà en ses numer dals 21 da
mars in commentari da Pierre Ruetschi,
schefredactur da la «Tribune de Genève»,
intitulà «Europa y el ‚milagro suizo’».  En
lez essai vul el declerar al public spagnol las
sfidas europeicas ch’ans dattan da patratgar
en noss temp burascus. Co resenta’l quai en
la segunda citad svizra, al cunfin savoiard
d’Annemasse? I suonda ina resumaziun
commentada. Gia l’emprima frasa da l’ar-
titgel dat il tun: «La Svizra contempla sco
sin burnida la desolaziun d’in’Europa con-
fusa en fatscha als immigrads.» Quai di
l’autur a la glieud d’in pajais, la Spagna, che
sto viver dapi trais mais cun ina regenza
provisorica; ventiraivla fiss’la sch’ella pu-
dess furmar ina coaliziun nova uschè
tgunsch, sco che nus avain gist renovà noss
Cussegl federal. Ruetschi descriva sco su-
onda la vieuta svizra da 1992: «La Svizra ha
tschernì ina via a binari simpel per segirar
sia posiziun en Europa: Las tractativas bi-
lateralas, pia restar cun l’Europa senza esser
en Europa. Quai era ordvart profitabel per
il svilup, il martgà da lavur, la qualitad da
viver euv., (…) ina ‚pitschna miracla sviz-
ra’. Ina Svizra impermeabla ch’ins na po
betg cuntanscher e che ha savì sa far valair
preservond sias valurs, sin ils martgads eu-
ropeics ed internaziunals, grazia al talent da
ses impressaris  (…). Sfessas datti dentant

bleras, anzi, i na chalan betg da crescher.
Cun ses schlantsch populistic è la Partida
dal pievel svizzer vegnida l’emprima forza
dal pajais; quai ha midà plaun a plaun la
scena politica. Lezza partida ha pudì gu-
dagnar il sustegn d’in pievel che tema da
perder sias acquisiziuns; ella triumfava en
tut ses cumbats per eriger miraglias ch’al
zavrian da ses vischins. La votaziun dals 9
da favrer 2014 pretenda l’introducziun da
quotas per ils lavurers esters; quai pudess
manar ad ina ruptura cun l’Uniun europei-
ca (UE). Metter en dumonda la cunvegna
da Schengen davart la circulaziun libra da
persunas, firmada lezza giada da la Svizra,
pudess muntar che lezza perdess ils fritgs
essenzials da ses success, pia in access suffi-
cient a cundiziuns da la ‚miracla svizra’:
Forzas da lavur estras, programs europeics
da perscrutaziun u barats da students
(‚Erasmus’) (…). L’emna passada ha la re-
genza svizra annunzià per 2016 ina cifra da
fugitivs da passa 120 000 (…). Las tracta-
tivas cun l’UE per mantegnair la posiziun
dal pajais na fan nagin progress.»

Avant il referendum britannic
Ruetschi: «Ils 23 da zercladur 2016 decida
il pievel britannic sch’il Reginam unì duaja
restar commember da l’UE (…). In triumf
dals aderents da la sortida periclitass l’equi-
liber intern da l’UE.» La Gronda Britannia
cun l’Irlanda dal nord dumbra var 63,1 mil-
liuns olmas, pia dapli che l’Italia (61 milli-

uns). Il magazin emnil «The Economist»
(Londra) dals 12 da mars scriva: «Las vistas
din anc adina ch’il pievel britannic tscher-
nia da restar en l’UE (…). Ma il ristg è grond
che l’opiniun sa midia, saja quai pervi
d’in’attatga terroristica, d’ina crisa moneta-
ra u d’in’immigraziun massiva en Europa»
(p. 28).  In success da la parola «out» stimu-
lass la Scozia da sa separar dal rest e muntass
«serious difficulty» («The Economis», 26 da
mars, p. 29) a la Republica irlandaisa (4,6
milliuns olmas) tenor ses primminister En-
da Kenny: Lezza fa 39 % da sias importazi-
uns cun il Reginam unì, e quai cunzunt cun
l’Irlanda dal nord.   Ruetschi manegia: «La
Germania, fin ussa la megliera garanzia da
stabladad, (…) è politicamain indeblida e
basegna alliads. Igl è dentant ì en paglia
l’ischigl istoric e natiral che gidava a dumag-
nar las difficultads d’in schlargiament me-
mia svelt da l’UE. La Frantscha n’è betg
qua.» Igl è piter da constatar quai en la citad
svizra da Genevra (378 m sur la mar) al pe
dals culms franzos dal Salève (1379 m) e dal
Crêt de la Neige (1720 m). L’autur conclu-
da: «Il president franzos e ses adversaris po-
litics (…) èn scumbigliads en dispitas inter-
nas e na vesan betg pli l’Europa (…). L’UE,
dal punct da vista svizzer, n’è betg uschè at-
tractiva. Ella è tuttina pli necessaria che mai
– era per la Svizra.» Lezza fa 54,9 % da ses
exports e 72,9 % da sias importaziuns cun
ils ventgotg stadis da l’UE, cunzunt cun la
Germania (82,7 milliuns olmas).

La nova presidenta da la GCEE, Britta Lessow 
Tästensen, deriva da Denmarc. 

Il carstgaun ei oz en possa
e damaun gia in sgurdin.
Tut anetg el crod'en fossa

e siu esser ei fa fin.

Annunzia da mort
En carezia ed engrazieivladad, denton plein tristezia prendein nus cumiau da nossa cara
mumma, tatta, basatta, sira e sora

Benedicta Monn-Deflorin
19 da fenadur 1934 – 24 da mars 2016

Suenter cuorta maldispostadad eis ella sedurmentada en ruasseivlamein el ravugl da sia
famiglia el center da sanadad Puntreis a Mustér. Lein tener ella en buna memoria.

Adressa da malencurada:
Ervin Monn
Via dalla Staziun 24
7187 Camischolas

La sepultura ha liug venderdis, igl 1. d'avrel 2016 allas 14.00 ella baselgia parochiala da
Sedrun.

En profunda malencurada:

Margreta e Toni Maissen-Monn, Landquart, feglia
Ursina e Roché cun Laura, beadia
Silvana e Fabian, beadia

Silvia Schöb-Monn, Sogn Gagl, feglia
Heather e Marco, Kerry e Chavon, beadias

Ervin Monn, Camischolas, fegl
sco era en num dils fargliuns e parents

La levada ei nossa cardientscha.
Il seveser ei nossa speronza.
La regurdientscha ei nossa carezia.

Annunzia da mort

Trests, denton engrazieivels e plein bialas memorias prendin nus cumiau da
da nies car bab, tat e basat

Lorenz Albin-Decurtins
16-12-1920 – 25-3-2016

Suenter ina veta plein lavur e carezia per ils ses ha el astgau sedurmentar ruasseivlamein.

«Ti eis adina en nos cors. Sin seveser!»

En tgeua tristezia:
Roland Albin, fegl
Mario Albin, fegl
Armin e Claudia Albin-Steger, fegl
Julitta Albin-Tgetgel, brit

beadis e sutbeadis:
Renzo e Melanie cun Cerano
Guido
Ricarda e Curdin cun Lara Sofia e Luca
Romina e Georg
Carmen e Thomas
Caroline e Rafael
Dario e Silvana
Kevin e Romina
Claudio
ed era el num dils auters parents

La sepultura ha liug gievgia, ils 31 da mars 2016 allas 14.00 uras ella baselgia parochiala a
Trun.

Naven da mesjamna allas 13.00 uras sesanfla l’urna en caplutta.

Adressa da malencurada:
Armin Albin-Steger
Via Fravia 2
7166 Trun

Cordial engraziament
Per ils biars e bials mussaments da sincera condolientscha a
caschun dalla mort e sepultura da miu car mariu, nies car bab,
tat e frar

FaustinCarigiet-Vinzens
a. mistral

vein nus d'engraziar a bia buns carstgauns.

In sincer Dieus paghi admettein nus a tut quels che han accumpignau il defunct aschi
numerusamein sin siu davos viadi e per las numerusas donaziuns per la casa d'affons «Casa de
Copii» en Rumenia.

En special engraziein
– a nies miedi da casa Patric Maissen, als miedis ed a tut il persunal dil spital Glion
– alla Spitex Cadi e siu persunal da tgira
– a nies plevon sur Marcel Köhle per siu dign e bi survetsch divin
– als concelebrants a. avat Daniel Schönbächler, sur Sep Fidel Sievi e sur Tarcisi Venzin
– ad Armin e Lisabet Caduff e lur solistas per il fascinont cant duront il survetsch divin
– medemamein engraziein agl organist Albert Spescha

La messa pil trentavel dil defunct ei dumengia, ils 17-4-2016 allas 9.30 en baselgia a Breil.

Breil, mars 2016 La famiglia en malencurada

